Blátt lítið blóm eitt er
Blátt lítið blóm eitt er,

ber nafnið „Gleymdu´ei mér“,

væri ég fleygur fugl,

flygi ´ég til þín.

Svo mína sálu nú 

sigraða hefur þú, 

engu ég unna má

öðru en þér.

    Ég er gula blómið fína

Ég er gula blómið fína

blómið fína.

Gulu blöðin vil ég sýna,

vil ég sýna.

Kátir krakkar klöppum saman, 

klöppum saman.

Ofsalega er nú gaman, er nú gaman.

(einnig sungið um bláa, rauða og græna blómið.)

Með vindinum þjóta skúraský
Með vindinum þjóta skúraský 

drýpur drop drop drop,

drýpur drop drop drop.

Og droparnir hníga og detta á ný.

Drýpur drop drop drop,

drýpur drop drop drop.

Nú smáblómin vakna eftir vetrarblund,.

drýpur drop drop drop

drýpur drop drop drop.

Þau augun sín opna, er grænkar grund.

Drýpur drop drop drop

drýpur drop drop drop.

Óskasteinar
Fann ég á fjalli fallega steina,

faldi þá alla vildi þeim leyna,

huldi þar í hellisskúta heillasteina

alla mína unaðslegu óskasteina.

Langt er nú síðan leit ég þá steina

lengur ei man ég óskina neina

ef þeir skyldu uppfylla um ævidaga

ekki frá því skýrir þessi litla saga.

Gersemar mínar græt ég ei lengur

geti þær fundið telpa eða drengur

silfurskæra kristalla með grænu og gráu

gullna roðasteina rennda fjólubláu.

Út í mó
Út í mó, inni í skóg,

upp í hlíð í grænni tó.

Þar sem litlu berin lyngi vaxa á,

tína, tína, tína má.

Tína þá berjablá,

börn í lautu til og frá.

Þar sem litlu verin lyngi vaxa á,

tína, tína, tína má. 

    Smaladrengurinn

Út um græna grundu

gakktu, hjörðin mín.

Yndi vorsins undu.

Ég skal gæta þín.

Sól og vor ég syng um,

snerti gleðistreng.

Leikið, lömb, í kringum

lítinn smaladreng.

Litla flugan

Lækur tifar létt um máða steina.

Lítil fjóla grær við skriðufót.

Bláskel liggur brotinn milli hleina,

í bænum hvílir íturvaxin snót.

Ef ég væri orðin lítil fluga,

ég inn um gluggann þreytti flugið mitt,

og þó ég ei til annars mætti duga,

ég eflaust gæti kitlað nefið þitt.

Sumarkveðja
Ó, blessuð vertu, sumarsól,

er sveipar gulli dal og hól

og gyllir fjöllin himinhá

og heiðarvötnin blá.

Nú fossar, lækir, unnir, ár

sér una við þitt gyllta hár,

nú fellur hvítur haddur þinn

á hvíta jökulinn.

Vorvindar glaðir
Vorvindar glaðir, glettnir og hraðir:

Geysast um löndin rétt eins og börn.

Lækirnir skoppa, hjala og hoppa 

hvíld er þeim nóg í sæ eða tjörn.

:,: Hjartað mitt litla hlustaðu á.

Hóar nú smalinn brúninni frá.

Fossbúinn kveður kætir og gleður.

Frjálst er í fjalladal:,:

Vertu til 
Vertu til er vorið kallar á þig

vertu til að leggja hönd á plóg.

Komdu út því að sólskinið vill sjá þig,

sveifla haka og rækta nýjan skóg-hei!

Sveifla haka og rækta nýjan skóg-hei!

Sól sól skín á mig
Sólin er risin sumar í blænum
sveitirnar klæðast nú feldinum grænum
ómar allt lífið af ylrík og söng
unaðsbjörtum dægrin löng.

Sól sól skín á mig
ský ský burt með þig
gott er í sólinni að gleðja sig
sól sól skín á mig.

Blómbrekkur skrautlegar iðandi anga
andblærinn gælir við marglita vanga
ómar allt lífið af ylrík og söng
unaðsbjörtum dægrin löng.

Sól sól skín á mig ......

Leikandi skarinn af ánægju iðar
áin til samlætis glitrar og niðar
ómar allt lífið af ylrík og söng
unaðsbjörtum dægrin löng.

Sól sól skín á mig ......

Með sól í hjarta
Með sól í hjarta og söng á vörum
við setjumst niður í grænni laut.
Í lágu kjarri við kveikjum eldinn
og kakó hitum og eldum graut.
(Lag: You are my sunshine)

Signir sól
Signir sól, sérhvern hól.

Sveitin klæðist geislakjól.

Blómin blíð, björt og fríð

blika fjalls í hlíð.

Nú er fagurt flest í dag 

fuglar syngja gleðibrag.

Sumarljóð, sæl og rjóð,

syngja börnin góð.

Óbyggðaferð
Sælt er að eiga sumarfrí
syngjandi útum borg og bý,
syngjandi glaður aka í,
óbyggðaferð í hópi.
O, ó, óbyggðaferð
ó, ó, óbyggðaferð
óbyggðaferð í hópi.

Þýtur í laufi
Þýtur í laufi, bálið brennur

blærinn hvíslar sofðu rótt.

Hljóður í hafið röðull rennur,

roðnar og býður góða nótt.

Vaka þá ennþá vinir saman,

varðeldi hjá í björtum dal.

Lífið er söngur, glaumur , gaman.

Gleðin hún býr í fjallasal.

Söngvasveinar



Við erum söngvasveinar


á leiðinni út í lönd.




Við erum söngvasveinar

á leiðinni út í lönd.




Við spilum á flautu

skógarhorn og skógarhorn.

Við spilum á flautu

fiðlu og skógarhorn.

OOOOg við getum dansað 


hoppsassa hoppsassa…..

Það búa litlir dvergar
Það búa litlir dvergar í björtum dal

Á bak við fjöllin háu í skógarsal.

Byggðu hlýjan bæinn sinn,

brosir þangað sólin inn.

Fjöllin enduróma allt þeirra tal


Vér göngum svo léttir í lundu
Vér göngum svo léttir í lundu,
því lífsgleðin brosir oss við.
Vér lifum á líðandi stundu
við lokkandi söngvanna klið.
Tra lalalala.....

Vér göngum og syngjum hér saman,
því söngurinn hann er vort mál.
Og nú verður glaumur og gaman,
nú gleðjist hver einasta sál.
Tra lalalala.....

Nammilagið
Ef regnið væri úr bleiku bangsagúmmí,

rosalegt fjör yrði þá.

Ég halla mér aftur með tunguna út.

Aaaaaaaa.

Ef snjórinn væri úr sykurpúð´og poppi,

rosalegt fjör yrði þá.

Ég halla mér aftur með tunguna út.

Aaaaaaaa.

Ef sólin væri á bragðið eins og sleikjó,

rosalegt fjör yrði þá.

Ég halla mér aftur með tunguna út.

Aaaaaaaa.

Maístjarnan
Ó, hve létt er þitt skóhljóð
ó, hve lengi ég beið þín,
það er vorhret á glugga
napur vindur, sem hvín,
en ég veit eina stjörnu,
eina stjörnu sem skín,
og nú loks ertu komin,
þú ert komin til mín.

Það eru erfiðir tímar,
það er atvinnuþref,
ég hef ekkert að bjóða,
ekki ögn sem ég gef,
nema von mína og líf mitt
hvort ég vaki eða sef,
þetta eitt sem þú gafst mér
það er allt sem ég hef.

En í kvöld lýkur vetri
sérhvers vinnandi manns
og á morgun skín maísól,
það er maísólin hans,
það er maísólin okkar,
okkar einingarbands,
fyrir þér ber ég fána
þessa framtíðarlands

Þingvallasöngur
Öxar við ána

árdags í ljóma

upp rísi þjóðlið og skipist í sveit.

Skjótum upp fána,

skært lúðrar hljóma,

skundum á Þingvöll og treystum vor heit.

Fram, fram, aldrei að víkja!

Fram, fram, bæði menn og fljóð!

Tengjumst tryggðarböndum,

tökum saman höndum,

stríðum, vinnum vorri þjóð!

    Kvæðið um fuglana

Snert hörpu mína, himinborna dís,
svo hlusti englar guðs í Paradís.
Við götu mína fann ég fjalarstúf
og festi á hann streng og rauðan skúf.

Úr furutré, sem fann ég út við sjó
ég fugla skar og líka' úr smiðjumó.
Í huganum til himins oft ég svíf
og hlýt að geta sungið í þá líf.

Þeir geta sumir synt á læk og tjörn,
og sumir verða alltaf lítil börn.
En sólin gyllir sund og bláan fjörð
og sameinar með töfrum loft og jörð.

Ég heyri' í fjarska villtan vængjaþyt.
Um varpann leikur draumsins perluglit.
Snert hörpu mína himinborna dís,
og hlustið, englar guðs í Paradís. 

Allir krakkar
     Allir krakkar, allir krakkar

eru í skessuleik.

Má ég ekki mamma

með í leikinn þramma.

Mig langar svo, mig langar svo

að lyfta mér á kreik

Sigling

Hafið bláa hafið, hugann dregur

hvað er bak við ystu sjónarrönd?

Þangað liggur beinn og breiður vegur,

bíða mín þar æsku draumalönd.

Beggja skauta byr

bauðst mér ekki fyrr.

Bruna þú nú bátur minn,

svífðu seglum þöndum,

svífðu burt frá ströndum,

fyrir stafni er haf og himininn.

